
28. Radionica upravljanja slučajem, Podgorica, Crna Gora, 12. – 14. oktobar 2016. 

28. Radionica upravljanja slučajem održana je od 12. do 14. oktobra 2016. u Podgorici u organizaciji Agencije za zaštitu ličnih podataka i slobodan pristup informacijama Crne Gore. 

Glavni zadatak Radionice je dijeljenje nacionalnih iskustava i najboljih praksi, postizanje rezultata koji su slijedili konkretan slučaj ili istragu. Radionica je usmjerena na načine rješavanja pojedinih slučajeva, kao i alate koji im mogu pomoći pri tome. Pravo učešća imaju tijela zemalja koja učestvuju u radu Proljetne konferencije europskih tijela za zaštitu podataka.

Radionici su prisustvovali predstavnici Europskog supervizora za zaštitu podataka, te predstavnici tijela za zaštitu ličnih podataka iz Albanije, Bosne i Hercegovine, Bugarske, Francuske, Gibraltara, Gruzije, Holandije, Hrvatske, Kosova, Makedonije, Mađarske, Njemačke, Poljske, Slovačke, Srbije i Velike Britanije. 
Učesnici Radionice izlagali su 18 prezentacija i podijelili svoja iskustva i prakse na tehničkom nivou u ovom području. Prezentacije učesnika odnosile su se na restrikcije na pristup podacima i izuzecima za pristup, holandska iskustva u vezi obavještenja o uspostavi zbirki, opće informacije o rješavanju po prigovorima u Poljskoj, objavljivanje ličnih podataka u medijima u Albaniji i preporuke Komesara za brisanje određenih podataka, slučaj nezakonitog uzimanja podataka o zaposlenim koje je učinio bivši zaposlenik kontrolora iz Gibraltara, te nesrazmjernog prenosa podataka u Australiju, a odnose se na sve studente jednog fakulteta u Srbiji. 
Ispred Agencije za zaštitu ličnih podataka u BiH na Radionici su prisustvovali Zamjenik direktora Agencije, Šef Odsjeka za inspekcijski nadzor, te Stručni savjetnik za inspekcijski nadzor.
